
                                                Grupo provincial 

 DEPUTACIÓN DE OURENSE 
  

 
Leopoldo Rodríguez Puga e Xaime Óscar Iglesias Pérez, deputados do grupo provincial do BNG na 

Deputación de Ourense, ao abeiro da Lei da Administración Local de Galiza e demáis disposicións 

concordantes apresentan para o seu debate e se procede posterior aprobación, a seguinte MOCIÓN 

RELATIVA AOS DANOS COLATERAIS PRODUCIDOS POLAS OBRAS DO AVE EN 

DISTINTOS CONCELLOS DA PROVINCIA 

 

EXPOSICIÓN DE MOTIVOS 

 

 

Actualmente están a desenvolverse obras en distintos concellos da Provincia para a construcción da 

Plataforma da liña do AVE Lubián-Ourense, que están a xenerar graves problemas nas distintas 

infraestruturas, co conseguinte perigo para a seguridade vial e por ende para a integridade física de moitos 

veciños e veciñas que transitan por elas. O paso de camións de gran tonelaxe pola trama urbana de moitos 

concellos, Xunqueira de Ambía, Molgas ou A Gudiña, así como polas vías provinciais e locais, están a 

xenerar problemas de evidente inseguridade para os veciño@s ademáis de un deterioro notable das 

infraestruturas viarias, feito que se ten agravado coas choivas caídas nos pasados días.  Iso sen contar que 

as devanditas obras están a producir danos colaterais en regatos, pozos e mesmo alteración do ecosistema, 

tal como acontece en distintas zonas, calificadas como protexidas, dos concellos polos que atravesa a liña. 

É evidente que unhas obras desta dimensión ocasionan, necesariamente, molestias, pero as 

administracións deben calibrar o impacto producido en aras a preservar a integridade e a seguridade dos 

seus cidadáns, como ben supremo a defender. Nese sentido, faise necesario, dado o estado calamitoso das 

múltiples infraestruturas que están sendo utilizadas polas concesionaria, e tendo en conta que os contratos 

aprobados polo Goberno do Estado conteñen as actuacións necesarias para a execución das obras de 

infraestrutura, así como movementos de terra, obras de drenaxe, estruturas, túnel, reposición dos servizos 

e servidumes afectados, incluíndo as conexións transversais que aseguran a permeabilidade viaria da liña.  

 

 

 

Por todo o anterior, SOLICITAMOS, a adopción por parte do Pleno da corporación do seguinte 

 

ACORDO 

 

 

 

1.- O Pleno da deputación insta ao Ministerio de Fomento a que elabore, a maior brevidade posible, un 

mapa do estado actual das infraestruturas da sua competencia, e ao mesmo tempo busque unha solución 

técnica que evite o tránsito de vehículos pesados polo núcleo de A Gudiña.  



2.- O Pleno de deputación insta ao Ministerio de Fomento a que demande das concesionarias a reposición, 

con carácter urxente, das infraestruturas danadas, xa que moitas delas atópanse nun estado de deterioro tal 

que afecta á seguridade vial e a integridade das persoas. 

3.- O Pleno da deputación, en aplicación da ordenanza do uso e defensa das estradas provinciais, e previa 

elaboración dun informe técnico do estado das vías  afectadas , obligará ás concesionarias a efectuar 

cantas obras de reposición sexan necesarias  nos tramos que ofrezan unha maior perigosidade para a 

seguridade viaria. 

4.- A deputación esixirá das concesionarias cantos medios materiais e humans sexan precisos para 

mellorar a seguridade vial nas zonas que ofrecen un maior perigo, e de xeito singular nas travesías dos 

concellos de Xunqueira e Molgas, por onde transitan veículos de grandes dimensións.  

5.- A deputación porá a disposición dos concellos os equipos técnicos necesarios para avaliar o impacto 

que as obras están a provocar nas distintas infraestruturas locais e, consecuentemente, as solucións 

técnicas precisas.   

6.- A deputación insta ao Ministerio de Fomento, facendo o propio a través do servizo de Vías e Obras, a 

que ao remate das obras se faga unha avaliación exhaustiva dos danos ocasionados, esixindo das 

concesionarias a reposición das infraestrutuRas ao seu estado primitivo. 

 

 

Ourense, 13 de febreiro de 2013 

 

 

 

Asdo.: Leopoldo Rodríguez Puga                              Asdo: Xaime O. Iglesias Pérez 

